
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 27-Ի N 276-Ն ԵՎ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Վարչապետի աշխատակազմի տեսչական
մարմինների աշխատանքների համակարգման գրասենյակ
	18.07.2024

	
	48/50.4/24767-2024

	1. «Հայաստանի Հանրապետության կառավարության 2008 թվականի մարտի 27-ի N 276-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է

	2. Հաշվի առնելով ստուգաթերթերի մշակման, շրջանառման և ընդունման համար անհրաժեշտ ժամանակահատվածը՝ առաջարկում եմ «Հայաստանի Հանրապետության կառավարության 2002 թվականի հունիսի 29-ի N 867 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 2-րդ կետը շարադրել հետևյալ խմբագրությամբ
«2. Սույն որոշումն ուժի մեջ է մտնում պաշտոնական հրապարակումից 3 ամիս հետո։»:
	Ընդունվել է
Սահմանվել է որոշման ուժի մեջ մտնելու նոր ժամկետ` պաշտոնական հրապարակումից 3 ամիս հետո:
Նույն ժամկետն է սահմանվել նաև «Հայաստանի Հանրապետության կառավարության 2008 թվականի մարտի 27-ի N 276-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի մասով:

	2. Ֆինանսների նախարարություն
	31.07.2024

	
	01/23-2/15844-2024

	Առաջարկություններ և դիտողություններ չկան:
	Ընդունվել է

	3. Էկոնոմիկայի նախարարություն
	23.07.2024

	
	01/14660-2024

	Առաջարկություններ և դիտողություններ չկան:
	Ընդունվել է

	4. Պաշտպանության նախարարություն
	23.07.2024

	
	ՊՆ/01/7821-2024

	1. Ֆլյուորոգրաֆիան որպես ախտորոշման մեթոդ, ՀՀ զինված ուժերում ունի մեծ արդիականություն: Մասնավորապես՝ 2003-2004թթ.-ին ՀՀ զինված ուժերում արձանագրված տուբերկուլյոզով հիվանդացության դեպքերի աճի հետ կապված՝ ՀՀ ԶՈւ ռազմաբժշկական վարչությունում կատարված մանրակրկիտ ուսումնասիրությունների և վերլուծությունների արդյունքների հիման վրա մշակվել է տուբերկուլյոզի դեմ տարվող պայքարի համալիր ծրագիր՝ ՀՀ ԶՈՒ ռազմաբժշկական վարչության և առողջապահության նախարարության  մասնագետների համատեղ ուժերով: Ինչպես ամբողջ աշխարհում, այնպես էլ ՀՀ-ում, ամենաբարձր հիվանդացությունը տուբերկուլյոզով և օդակաթիլային ճանապարհով փոխանցվող հիվանդություններով արձանագրվում է փակ և ռեժիմային կոլեկտիվներում /զորամասեր, ազատազրկման վայրեր, դպրոցներ, մանկապարտեզներ/, այսինքն այն վայրերում, որտեղ առկա են մարդկանց բարձր խտություն, նվազագույնին մոտիկ սոցիալ-կենցաղային պայմաններ: Մեծաքանակ անձնակազմերի շրջանում տուբերկուլյոզի, ուռուցքային հիվանդությունների, սուր շնչական վարակներին ուղեկցող բարդությունների, թոքաբորբերի (վերջին տարիներին նաև կորոնավիրուսային վարակով պայմանավորված) սկրինինգային եղանակով վաղ հայտնաբերման, ախտորոշման և կանխարգելման գործում շարժական թվային ֆլյուորոգրաֆիկ սարքավորումներն ունեցան բացառիկ նշանակություն, որոնց շնորհիվ առ այսօր էլ Զինված ուժերում կատարվում են հսկայածավալ հետազոտություններ, ինչի հավաստումն է վերոնշյալ հիվանդություններով հիվանդացության և մահվան դեպքերի  կտրուկ և կայուն նվազումը:
	Չի ընդունվել
Ներկայումս ֆլյուորոգրաֆիան որպես ախտորոշման մեթոդ բժշկագիտության մեջ գործնականում կորցրել է իր արդիականությունը։ Քանի որ ֆլյուորոգրաֆիկ հետազոտությունը ունի ախտորոշման նվազ աստիճանի արդյունավետություն, գործնականում որոշ հիվանդությունների ժամանակ անհրաժեշտություն է առաջանում լրացուցիչ իրականացնել նաև ռենտգենաբանական կամ ճառագայթային այլ ախտորոշիչ հետազոտություններ (օր․՝ թվային ռենտգեն, համակարգչային տոմոգրաֆիա)։ Միաժամանակ, ներկայումս տեխնոլոգիաների զարգացմանը զուգահեռ մի քանի անգամ իջել է թվային ռենտգեն հետազոտման սարքերի կողմից առաջացրած ճառագայթային ծանրաբեռնվածությունը՝ հավասարվելով ֆլյուորոգրաֆ սարքի կողմից առաջացվող ծանրաբեռնվածությանը։ Նույն միտումը դիտվում է նաև համակարգչային տոմոգրաֆիայի դեպքում։ Որպես ախտորոշման մեթոդ՝ ֆլյուորոգրաֆիկ հետազոտությունը չի համապատասխանում ներկայիս բժշկագիտության պահանջներին։


	2. Ներկայումս ՀՀ զինված ուժերում շահագործվող ամենահին շարժական ֆլյուորոգրաֆիկ սարքերը 2005-2006թթ. արտադրության են, վերջին տարիներին Զինված ուժերի կարիքների համար ձեռք են բերվել նաև 2021 թվականի արտադրության բարձր անցանելիությամբ շարժական թվային ֆլյուորոգրաֆիկ սարքեր և շարունակական է լինելու ժամանակակից սարքերով նրանց փոխարինելու գործընթացը: Դրա արդյունքում ՀՀ զինված ուժերում հետազոտությունների իրականացումը դարձել է ավելի ինֆորմատիվ, տնտեսապես՝ ձեռնտու, հետազոտվողների համար ճառագայթման տեսակետից՝ առավել անվտանգ: Իրականացված ուսումնասիրությունների արդյունքում մեկ տարվա կտրվածքով զինված ուժերում կատարվում է մոտ 50.000 ֆլյուորոգրաֆիկ հետազոտություն: Տարվա ընթացքում իրականացվող ձմեռային և ամառային զորակոչերի ընթացքում կենտրոնական զինվորական հավաքակայանում ֆլյուորոգրաֆիկ հետազոտության են ենթարկվում զինակոչիկները, ինչի արդյունքում կանխվում է հայտնաբերված ախտաբանական շեղումներ ունեցող զինակոչիկների մուտքը Զինված ուժեր և վերջիններս ուղեգրվում են համապատասխան բժշկական հաստատություններ՝ լրահետազոտման, բուժման և ռազմաբժշկական փորձաքննության: Թվային շարժական ֆլյուորոգրաֆիկ սարքավորումներն օժտված են նաև հետևյալ առավելություններով. 
1) հետազոտությունների իրականացում տարվա ցանկացած եղանակային և բնակլիմայական պայմաններում այն զորամասերում, որոնք ունեն բարդ աշխարհագրական տեղակայում,
2) ունեն բարձր թողունակություն, միանգամյա հետազոտման մեծ ծավալներ, որն այսօր որևէ քաղաքացիական բժշկական հաստատությունում հնարավոր չէ իրականացնել,
3) զորամասի անձնակազմը հետազոտվում է տեղակայման վայրում` առանց կտրվելու ծառայությունից,
4) հետազոտվողների տվյալների արխիվացում /3տարի/ և արխիվացված տվյալների կրկնակի ընթերցում:
	Չի ընդունվել
Առողջապահության նախարարության Լիցենզավորման գործակալության կողմից իրականացվել է Հայաստանի Հանրապետությունում շահագործվող ֆլյուորոգրաֆ սարքերի քանակական և որակական տվյալների ուսումնասիրություն: Ուսումնասիրության ընթացքում պարզ է դարձել, որ շահագործվող սարքերը (այդ թվում և շարժական ֆլյուորոգրաֆ սարքերը) գերազանցապես հնամաշ են (հիմնականում 1970-7980թթ. արտադրության), չեն պահպանվել սարքերի ուղեկցական փաստաթղթերը, այլևս չեն գործում այդ սարքերը արտադրած կազմակերպությունները, հետևաբար բացակայում են նաև դրանց պահեստամասերը, չկան պաշտոնական ներկայացուցիչ կազմակերպություններ, ինչն անհնար է դարձնում դրանց պատշաճ սպասարկումը և խնամքը:
Հիմք ընդունելով վերոգրյալը, և այն հանգամանքը, որ բժշկական օգնության և սպասարկման տեսակների ցանկը սահմանող իրավական ակտով չի կարող սահմանվել բժշկական օգնության և սպասարկման որևէ տեսակ, կոնկրետ մեկ լիցենզավորված անձի կողմից այդ գործունեությունը իրականացնելու համար, ինչպես նաև ֆլյուորոգրաֆիկ հետազոտության` ներկայիս բժշկագիտության պահանջներին չհամապատասխանելը, ֆլյուորոգրաֆիկ հետազոտությունը չի կարող համարվել արդյունավետ:
Ինչ վերաբերում է թվային շարժական ֆլյուորոգրաֆիկ սարքավորումների` Ձեր կողմից նշված առավաելություններին, հայտնեմ, որ դրանք բնորոշեն ճառագայթային ախտորոշման թվային և շարժական բոլոր սարքավորումներին:


	3. Հաշվի առնելով վերոգրյալը, առաջարկում ենք աշխատանքային քննարկում կազմակերպել ԶՈՒ ռազմաբժշկական ոլորտի պատասխանատուների և մասնագետների հետ՝ գործընթացի լիարժեք կարգավորումներն ապահովելու նպատակով:
	ՊՆ/01/7821-2024 գրությամբ առաջարկվել էր նաև գործընթացի լիարժեք կարգավորումներն ապահովելու նպատակով Զինված ուժերի ռազմաբժշկական ոլորտի պատասխանատուների և մասնագետների հետ կազմակերպել աշխատանքային քննարկում: Քննարկումը կազմակերպվել և իրականացվել է 2024 թվականի օգոստոսի 27-ին` ժամը 16:30-ին, ք. Երևան, Կառավարական տուն 3 հասցեում: Քննարկմանը մասնակցել են Առողջապահության նախարարության Լիցենզավորման գործակալության, բժշկական օգնության քաղաքականության վարչության, «Հիվանդությունների վերահսկման և կանխարգելման ազգային կենտրոն» ՊՈԱԿ-ի ներկայացուցիչները և համապատասխան գծով Առողջապահության նախարարության խորհրդատուն: Քննարկման ընթացքում բացատրվել և մեկնաբանվել են փոփոխությունների անհրաժեշտությունը, նպատակահարմարությունը:

	5. Արդարադատության նախարարություն
	15.01.2024

	
	/27.1/1047-2025

	1.	«Հայաստանի Հանրապետության կառավարության 2002 թվականի հունիսի 29-ի թիվ 867 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետում առաջարկում ենք «ֆլյուորոգրաֆիկ» և «շարժական ֆլյուորոգրաֆիկ ծառայություն» բառերը շարադրել մեծատառերով՝ ինկորպորացման ժամանակ հնարավոր խնդիրներից խուսափելու նպատակով:
	Ընդունվել է
«Հայաստանի Հանրապետության կառավարության 2002 թվականի հունիսի 29-ի թիվ 867 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծում կատարվել է համապատասխան փոփոխություն:

	2.	Նախագծի 1-ին կետի 1-ին ենթակետում «N 13 հավելվածի» բառերից առաջ առաջարկում ենք լրացնել «13-րդ հավելվածի 101-րդ կետի N 13 հավելվածի» բառերը՝ նկատի ունենալով, որ նախատեսվող փոփոխությունը կատարվելու է Հայաստանի Հանրապետության կառավարության 2002 թվականի հունիսի 29-ի թիվ 867 որոշման 13-րդ հավելվածի հիշյալ կետում:
	Ընդունվել է
«Հայաստանի Հանրապետության կառավարության 2002 թվականի հունիսի 29-ի թիվ 867 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծում կատարվել է համապատասխան փոփոխություն:

	3.	 «Հայաստանի Հանրապետության կառավարության 2008 թվականի մարտի 27-ի N 276-Ն որոշման մեջ փոփոխություններ կատարելու մասին» Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է



